
Դպրոցական փուլ 2023-2024թթ․  

Քիմիա 10-րդ դասարան (տևողությունը՝ 120 րոպե) 

Հարգելի՛ աշակետներ, խնդիրները լուծելիս օգտագործեք քիմիական տարրերի հարաբերական 

ատմային զանգվածների կլորացված արժեքները։ Մաղթում ենք Ձեզ հաջողություն։ 

Խնդիր 1․ A բինար և B պարզ գազային միացությունները օգտագործվում են Ֆիշեր-Տրոպշի 

պրոցեսում՝ տարբեր ալկաններ սինթեզելու համար։ Այդ գազային խառնուրդը պարունակում է երեք 

տարրի ատոմներ։ A միացությունը թունավոր է։ 

1. Նշե՛ք A և B գազերում առկա երեք տարրերի հարաբերական ատոմային զանգվածների գումարը։ 

1) 13                                          2) 28                            3) 29                                      4) 32 

2. Նշե՛ք A միացության մոլեկուլում ատոմների միջև կապերի թիվը։ 

1) 1                                            2) 2                              3) 3                                        4) 4 

3. Նշե՛ք A-ի և B-ի 3:1 հարաբերությամբ գազային խառնուրդի միջին մոլային զանգվածը (գ/մոլ)։ 

1) 9.4                                         2) 15.0                        3) 21.5                                   4) 25.67                                  

4. Նշե՛ք A-ից և B-ից էթանի ստացման ռեակցիայի հավասարման քանակաչափական 

գործակիցների գումարը։ 

1) 6                                            2) 7                             3) 8                                        4) 10 

Ֆիշեր-Տրոպշի պրոցեսն ընթանում է 200 ℃ ջերմաստիճանի և 20 մթն․ ճնշման պայմաններում: 

5. Նշե՛ք 1 մոլ A և 1 մոլ B գազային խառնուրդի ծավալը (լ) մինչ ռեակցիայի սկսվելը։ Ընդունե՛ք, որ 

գազերն իդեալական են։ 

1) 1.94                                   2) 3.88                            3) 7.76                                  4) 13.58                        

Ֆիշեր-Տրոպշի պրոցեսի ընթացքում սինթեզվել է ալկան, որի կովալենտ կապերի գումարային 

քանակը 19 է։ 

6. Նշե՛ք վերը բնութագրված ալկանը։ 

1) C5H12                                   2) C6H14                     3) C7H16                                 4) C8H18 

7. Նշե՛ք 6-րդ հարցում Ձեր կողմից գտած ալկանի իզոմերների քանակը՝ անտեսելով 

ստերեոիզոմերիան։ 

1) 4                                             2) 5                             3) 6                                        4) 7 

Խնդիր 2. Թերմիտը մետաղի և մետաղի օքսիդի խառնուրդ է։ Շատ հաճախ որպես խառնուրդ 

օգտագործում են X մետաղի օքսիդը և Y մետաղը։ X մետաղի զանգվածային բաժինը օքսիդում 70% է։ 

Լաբորատորիայում Y մետաղը ստացվում է իր քլորիդի և կալիումի փոխազդեցությունից։ 1 գ քլորիդից 

ստացվել է 0.182 գ Y մետաղ։ Ռեակցիայի ելքը կազմել է 90 %:  

8. Նշե՛ք  X մետաղի կարգաթիվը։ 

1)  13                                           2) 22                           3) 25                                       4) 26 

9. Նշե՛ք Y մետաղի մոլային զանգվածը (գ/մոլ)։ 

1) 23                                           2) 27                             3) 40                                      4) 56     

10. Նշե՛ք թերմիտում ընթացող ռեակցիայի հավասարման քանակաչափական գործակիցների 

գումարը։  



1) 4                                            2) 5                                3) 6                                       4) 8 

Թերմիտում ընթացող ռեակցիայի ջերմէֆեկտը՝ ըստ X մետաղի օքսիդի 850 կՋ/մոլ է։ Թերմիտում 

ընթացող ռեակցիայի ելքը 100% է։ 

11. Նշե՛ք 5000 կՋ էներգիա անջատման համար անհրաժեշտ Y մետաղի զանգվածը (գ)։  

1) 158.82                                   2) 317.64                      3) 941.17                              4) 1882.35 

Խնդիր 3․ Ջրածնի պերօքսիդը շատ կարևոր միացություն է բժշկության և արդյունաբերության 

ոլորտներում։ Բժշկության մեջ հաճախ օգտագործում են 3%-ից 6%-անոց (ըստ զանգվածի) ջրային 

լուծույթներ։ 

12. Նշե՛ք ջրածնի պերօքսիդի Լյուիսի կառուցվածքային ճիշտ բանաձևը։ 

1) 
2)  

3)  4)  

13. Նշե՛ք 3%-ոց ջրածնի պերօքսիդի մոլային կոնցենտրացիան (մոլ/լ), եթե դրա խտությունը 1 գ/սմ3 է։ 

1) 0.3                                         2) 0.74                         3) 0.88                                    4) 0.94                                         

Ջրածնի պերօքսիդի 1 մլ նմուշին ավելացվել է ավելցուկով վերցված կալիումի յոդիդի թթվեցրած 

լուծույթ։ Առաջացած յոդը տիտրել են 0.25 մոլ/լ կոնցենտրացիայով նատրիումի թիոսուլֆատի (Na2S2O3) 

լուծույթ: Ծախսվել է 12 մլ տիտրանտ։ 

14. Նշե՛ք հետազոտվող նմուշում ջրածնի պերօքսիդի զանգվածային բաժինը (%), եթե դրա 

խտությունը 1 գ/սմ3 է։ 

1) 3.0                                           2) 3.4                          3) 5.1                                      4) 10.2                           

Ջրածնի պերօքսիդի և կալիումի յոդիդի միջև ռեակցիան ընթացել է  pH=1.5 պայմաններում։ 

15. Նշե՛ք ջրածնի իոնների կոնցենտրացիան (մոլ/լ) սկզբնական լուծույթում։ 

1) 0.01                                        2) 0.032                        3) 0.015                                  4) 1.5                          

Խնդիր 4. Յոդի մոնոքլորիդն ինտերհալոգենիդ է, որը օգտագործում են որպես ռեագենտ օրգանական 

քիմիայում։ Այն փոխազդում է ջրածնի հետ՝ ըստ հետևյալ հավասարման. 

2ICl(գ) + H2(գ) → 2HCl(գ) + I2(գ) 

Այս ռեակցիայի կինետիկական հավասարումն է v = k[ICl][H2]: Տրված է նաև, որ ∆H°(ICl(գ)) = 18 

կՋ/մոլ, ∆H°(HCl(գ)) = −92 կՋ/մոլ, E(H-H) = 431 կՋ/մոլ, E(H-Cl) = 427 կՋ/մոլ, E(I-I) = 149 կՋ/մոլ։ 

16. Գրե՛ք ռեակցիայի ստանդարտ էնթալպիայի փոփոխության (կՋ/մոլ) բացարձակ արժեքը:  

17. Գրե՛ք I-Cl կապի էներգիան (կՋ/մոլ):  

18. Գրե՛ք ռեակցիայի արագությունն ըստ ICl-ի (մոլ/(լ∙ժ)), եթե 5 րոպեում առաջացել է 3 մոլ I2: Անոթի 

ծավալը 1լ է։  

19. Գրե՛ք, թե քանի անգամ կփոխվի ռեակցիայի արագությունը ICl-ի կոնցենտրացիան 2 անգամ և H2-

ի կոնցնետրացիան 3 անգամ մեծացնելու դեպքում։  

20. Գրե՛ք, թե քանի անգամ կփոխվի ռեակցիայի արագությունը 20℃-ից 60℃ բարձրացնելիս։ 

Ընդունե՛ք 𝛾 = 2 (
v2

v1
= γ∆t):  


